	Павлодар облысының қасиетті жерлері	

	№
	Ескерткіш атауы
	Ескерткіш туралы мәлімет

	Көне заманы мен орта ғасырлықтың табыну маңызды нысандары

	1. 
	Түрік еске алу шарбағы (Теңдіктен Мұрынталға жолдағы,  Баянауыл ауданы)
	Түрік дәуіріндегі еске алу кешені

	Қазіргі заманғы табыну маңызды нысандары

	2. 
	Құлан әулиенің үңгірі
(Баянауыл ауданы, Қызылтау)
	Әулиелі Қызылтаудағы табиғи үнгір.

	3. 
	Лекер әулиенің зираты
(Баянауыл ауданы)
	Деңдеріне шипа іздегендер тәуіп етіп түнейтін орын.

	4. 
	Хазірет ауылы  
(Баянауыл ауданы)
	Әбділдә Хазірет Исабекұлы  тылсым дүние иесі. Мешіт салдырып медресе ұстаған адам.

	5. 
	Тайжеген тауларындағы «Түйе қонған» қонысындағы Құрманбай абыздын зираты
(Баянауыл ауданы)
	Құрманбай абыз Қ. Сәтбаевтың дүниеге келерін болжаған және азан шақырып «Ғабдулғани» деп атын қойған қасиет иесі.     М. Жүсіптің, Медеу Сәрсекенің еңбектерінде жарық көрген.

	6. 
	Жалғыз ағаштағы Қараман зираты
(Баянауыл ауданы,  Теңдіктен Мұрынталға барар жолда, ферманың маңында)
	[bookmark: _GoBack]Қараман абыз Қарасуды теріс ағызған қасиет иесі.

	7. 
	Көшербай абыз зираты
(Баянауыл ауданы)
	Көшербай абыз зираты. Көріпкел, емшілік қасиеті болған адам, тәуіп ету орыны.

	8. 
	Амалдық сопының мазары (Екібастұз ауданы, Қарағанды-Шідерті тас жолының маңында, Шиқылдақ ауылының маңында)
	1794-1877 жылдар аралығында өмір сүрген Амалдық сопы дін таратып, сопылық бағытты ұстанған. Көріпкел, әулиелігімен қатар ел арасына сыйлы кісі болған.
Ескерткіш ХІХ ғасырдың екінші жартысында тұрғызылған. Күмбез сәулет құрылымы жақсы сақталуымен және қайталанбас өзіндік қалануымен ерекшеленеді. Себебі бұның төбесі жабық, ал жан-жақ қабырғалары шаршыдан жоғарылаған сайын ұшталып салынған. Жерден 3,10 м биіктікте терезе басталады, оның биіктігі 1,10 м. Төрт терезенің екі жақ бөлігі құлаған, қалған екі бөлігі сақталған. Алдыңғы қабырғасы – 5,40 м. Есігінің биіктігі – 0,95 м, ені – 0,60 м. Қабырғасының қалыңдығы -1,10 м. Архитектуралық құрылымы бойынша бұл тектес күмбез бұл өңірде кездеспейді.

	9. 
	Мәстек абыз зираты
	19 ғасырда өмір сүрген атақты абыз, қасиет иесі

	10. 
	Тұяқ қажы кесенесі (Баянауыл аудары, Жосалы маңында)
	19 ғасырдың әулиесі

	Маңызды тарихи оқиғалардың орындары және көрнекті қайраткерлер жерлеу орындары

	11. 
	Қаз дауысты Қазбек бидің «Сөре тасы»
(Баянауыл ауданы, Мұрынтал ауылы)
	Мұрынталда қарағайлы бұлақта Қаз дауысты Қазбек би дүниеден өткенде, мүрдесі сақталған «Сөре тас».

	12. 
	Жаяу Мұса зираты (Баянауыл ауданы, Мұрынтал ауылынан 10 шақырым жерде)
	Ақшоқыдағы Жаяу Мұса зираты.

	13. 
	«Едіге бидің» билік тасы
(Баянауыл ауданы, Мұрынтал ауылы)
	Мұрынталдағы қарағайлы бұлақтағы «Едіге бидің» билік тасы.

	14. 
	Сабындыкөлдің шығыс жақ жағалауындағы «Абылай тасы»
(Баянауыл ауданы, Сабындыкөл маңы)
	Абылайды алғаш рет ақ киізге отырғызып сұлтан көтерген жер.

	15. 
	Жалаулы (Ертіс ауданы)
	Түгел батырдың жалауын қадап кеткен жердің құрметіне аталған көл

	16. 
	Найза (Ертіс ауданы)
	Абылайдың өлкеміздегі ордасы тігілген жер, Ертіс ауданында орналасқан. Найза жайлауында Абылай хан бастаған әскер түнеп өткен. Мандайына 17 мың жылқы біткен атақты Мұрат бай ел   қорғауға дайындалып жатқан Абылай ханға төрт жүз құр атты осы жайлауда сыйлаған. Абылай хан түнеген орында қалған шаншулы найза ұзақ жылдар бойы сақталып тұрса керек. Кейін сол орынды қоныстанған елді мекен Найза ауылы аталып кеткен.

	17. 
	Абылай (Май ауданы)
	Күшіктің атақты байы Шабанбайдың қонысы, 500 жауынгерлік Абылайдың әскері тоқтап, тыныс алған жер

	18. 
	Бөгенбай (Ертіс ауданы)
	Бұл өңірде Бөгенбай батыр да келіп жасақ жинаған. Оның түнеп кеткен, әлде біраз күн тұрақтаған орны әлі күнге дейін Бөгенбай есімімен аталады.

	19. 
	Үлкен және Кіші Мойнақ (Ертіс ауданы)
	Ертіс ауданының батыс жақ шекарасы мен Омбы облысы Русско-Полян ауданының біздің ауданмен шектесетін тұсында «Үлкен Мойнақ», «Кіші Мойнақ»  аталатын екі ауыл бар. Бұл ауылдар, Қосайдар Қыпшақтан шыққан Мойнақ батырдың, шамасы Ақтабан шұбырынды жылдары болуы керек, елін ежелгі қонысынан көшіріп әкеп орналастырған ауылдары екен. Осы ауылдарға таяу Мойнақ деп аталатын көл бар. Мойнақ батыр сол көлдің жағасында болған соғыста қаза тауып, осы жердегі Қосайдар зиратына таяу онаша төбешікте жерленген.

	20. 
	Қазанғап Сатыбалдыұлының есткерткіші мен жерлерген жері (Ақсу ауданы, Жолқұдық және Балықшы ауылдары)
	Қазанғап Сатыбалдыұлы – 1771-1856 жылдары өмір сүріп, 1843-1848 жылдары Баянауыл Сыртқы Округінің аға сұлтаны, сондай-ақ бәсентиін елінің төбе биі болған.
1843-1848 жылдар аралығында Баянауыл сыртқы округінің аға сұлтаны  болған. Ресейдің патшасының қолынан орыс әскерінің прапорщигі (1808), капитан шендерін алып (1810), кейіннен штабс-капитан шенін иеленіп (1817), майор (1833) болған. Қазанғап би Патша өкіметі тарапынан Владимир алтын медалімен, алтын жалатылған күміс кубогымен, екі рет шекпен мен аң терісі бөрігі және әр түрлі күміс ақшалармен марапатталған. Қарқаралы сыртқы округінің аға сұлтаны Абай Құнанбаевтің әкесі – Құнанбай Өскенбайұлымен дос болған. Қазанғап би Сатыбалдыұлы Баянауыл сыртқы округінің аға сұлтаны болғаны кезінде қайырымдылық жұмыстармен айналысқан. Баянауыл сыртқы округінде мешіт-медреселер, мектеп салу жұмыстарын жүргізген. Мешітке Қазан қаласынан татар молдасы Ғабдул Ғапарды алғызған. Ғабдул Ғапармен еріп келген жас жігіт Рамазанды өзіне көмекшілікке алып тәрбиелейді. Барлық сауда-саттық жұмыстарын Рамазан атқарып, Қазанғап бидің тапсырмасы бойынша Ірбіт (Орал), Сібір, Омбы, Үркіт (Иркутск) жәрмеңкелеріне барып сауда-саттықпен айналысқан. Ол дуанбасы болған бес жылға жуық уақыт  ішінде округ көлемінде жер асты кен байлық көздері ерекше мол ашылады. Ел ішінде бейбіт өмір, тыныштық орнаған. 1856 жылы Қазанғап Сатыбалдыұлы қайтыс болғаннан кейін Рамазан Қызылжар, Омбы қалаларынан күйдірілген қызыл кірпіштер мен ақ мәрмәр тастар алғызып, басына ақ күмбезді кесене тұрғызған. Кесене ішінде Қазанғап бидің еңбектері жөнінде ақ мәрмәр тастан жазылған қабірүсті ескерткіш орнатқан. Кеңес үкіметі кезінде Қазанғап би кесенесі бұзылып, кірпіштері ауылдағы фермаларға жұмсалған. Кейіннен Рамазанның немересі Абдулфаттах Рамазанов Павлодар (Кереку) қаласындағы Әлкей Марғұлан көшесінде Қазанғап биге арнап Ақ мешіт салғызған. Баянауыл тауларында «Қазанғаптың асуы», Баянауылға кіреберісте Төлеу бұлағының жағалауында «Қазанғаптың қоралары» атты жерлер бар. Қазанғап бидің жерленген жері қазіргі Ақсу ауданы Қанаш Қамзин атындағы шаруашылыққа қарасты Балықшы ауылының жанындағы үлкен қорымда орналасқан. 2008 жылы қазан айының басында Ақсу ауданы Жолқұдық ауылында Қазанғап би Сатыбалдыұлының ескерткіші орнатылды.

	21. 
	Қосым Пішенбаевтың зираты (Баянауыл ауданы. Құркөл ауылы, Мақаш мекені)
	Екібастұз кенін ашқан атақты кентанушы, атақты тұлға

	22. 
	Бәкі Басарұлының зираты (Май ауданы, Кеңтүбек ауылы)
	Бәкі Басарұлы қазақтың арасында белді, беделді тұлға, би болған. Ертіс бойына қоныс тепкен қазақтың мүддесін қорғап отырған.

	23. 
	Қыз зираты
(Баянауыл ауданы)
	Бабырдын қорығында  17-18 ғасырларда салынған күмбезді зират.

	24. 
	Жыланды қыстағы
(Баянауыл ауданы)
	М.Ж. Көпеевтің намазын шығарған Әбәйілдә қажының зираты орналасқан қыстақ.

	25. 
	Далба тауларындағы «Тотия» зираты
(Баянауыл ауданы, Мұрынтал ауылының маңында)
	Арғын-Айдабол Қарақозы бабаның анасы Тотияның жерленген жері таудын үшар басындағы зират. Бабыр анасына сонғы құрмет көрсетіп Далбанын ең биігіне жаяу көтеріп апарып жерлеген. Анаға құрмет тәу ету орыны.

	26. 
	М. Шормановтар әулетінің зираты
(Баянауыл ауданы, Теңдік ауылының маңы)
	Теңдік ауылындағы М. Шормановтар әулетінің зираты.

	27. 
	Сәтбай әулетінің зираты
(Баянауыл ауданы, Айрық фермасының маңы)
	«Айрық» қыстағындағы Сәтбай әулетінің зираты.

	28. 
	Қаратұмсық қыстағы
(Баянауыл ауданы)
	Ә.Т. Айтбақин – жоғары білім алған алғашқы қазақтан шыққан  адам дәрігерлерінің бірі.

	29. 
	Бозбай қыстағы
(Баянауыл ауданы)
	Әбжәләп диуананың кебіні жерленген жер, мүрдесі жер бетінде жоқ.

	30. 
	Мәшһүр Жүсіп ашқан медресе орны
(Баянауыл ауданығ Айрық фермасының маңы)
	Сарыадыр қыстағы.

	31. 
	Бесім ауылының орны
(Баянауыл ауданы, Қызылтау)
	Көпей қорасы Мәшһүр Жүсіптің туған жері, Қуат-Суат Әбусейтовтердің ата-бабалары Тәшмұхаметтің жері.

	32. 
	Дәндебайдың «Сары шоқысы»
(Баянауыл ауданы, Қызылтау)
	Дәндебайдың ауылы,  Жүсіпбек Аймауытов, Қадыр Тайшықовтың туған жері. 

	33. 
	«Тұз» көлі
(Баянауыл ауданы)
	Далба тауларынан солтүстікке қарай Сарышоқы қыстағы  маңындағы тұзды көл, тері ауруларын алдын алу профилактикасына өте пайдалы.

	34. 
	Айман бұлағы
(Баянауыл ауданы)
	Ш. Айманов, К. Кенжетаевтың ата-бабасының қонысы.

	35. 
	Күреңбай сыншы зираты (Баянауыл ауданы)
	Күреңбай сыншы бүкіл Сарарқаға әйгілі сыншы болған. «Мынау бір пырақ екен» деп Құлагерді сипаттаған Күреңбай сыншы әдеби деректерде кездеседі. Оның жүйрікті тану үлгісі де белгілі.

	36. 
	Дәндібай қорымы (Баянауыл ауданы, Жосалы) 
	Жүсіпбек Аймауытовтың аталары жерленген қорым

	37. 
	Үкібай би кесенесі (Баянауыл ауданы, Көкдомбақ ауылы)
	Үкiбай би ХIХ ғасырдың бiрiншi жартысында Баянауыл сыртқы округiнiң негiзiн құраған Сүйiндiк елiнiң iшкi-сыртқы қоғамдық-саяси iстерiне белсене араласқан iрi тұлғалардың бiрi. Атақты Шоң мен Шорман билердiң замандасы. Аталмыш округтiң құрамында болған Сатылған-Алтынторы болысын басқарған.  Үкібай сөзге тапқыр, от ауызды, орақ тілді шешен адам болған. Сол себепті оны Шоң би қадыр тұтқан. 1831 ж. Орта жүздің қаржас және қанжығалы рулары арасында Ереймен қыраттары үшін таласта жеті адам мерт болады. Орыс жағы әкімшілік заңымен екі жақты бітімге келтіре алмағаннан кейін істі қазақтардың өзіне тапсырады. Билердің келісімі бойынша бұл даулы мәселені Үкібай шешеді. 1833 ж. Баянауыл округінің құрамына кіретін Сатылған — Алтынторы болысының басшысы болып сайланған. 1839 ж. Батыс Сібір генерал-губернаторының жарлығы бойынша Кенесары Қасымұлы бастаған қазақ халқының ұлт-азаттық қозғалысына қатысқан болыстар ыдыратылып, басқа болыстарға таратылып берілді. Бұл іске Үкібай араласып, Сатылған — Алтынторы болысын ыдыратпай аман алып қалған. Үкібайдың билігі жөнінде ел аузында көптеген аңыз-әңгімелер сақталған.

	Табиғи-ландшафттық нысандар

	38. 
	  Әулие бұлақ
(Баянауыл ауданы)
	Торайғыр ауылындағы Әулие бұлақ, тәуіп ету орны. (Суы іш құрылысына шипалы).

	39. 
	Сарыадыр бұлағы
(Баянауыл ауданы)
	Мойылды шатқалындағы бұлағы.

	40. 
	Сәрсенбай бұлағы
(Баянауыл ауданы)

	Күркелі ауылындағы суы шипалы бұлақ.

	41. 
	Жұмбақ қыз тасы
(Баянауыл ауданы)
	Қызылтаудағы Тағыбай бұлағы манында орналасқан, сағат 15.00 шамасында күннің көзі түскенде ғана көрінеді.

	42. 
	Әулиелі Қызылтау (Баянауыл ауданы, оңтүстік бөлігі)
	Аулиелі жер

	43. 
	Бөгенбай тауы (Екібастұз ауданы, Ескелдіге барар жолда)
	Бәсентиіннен шыққан Бөгенбай батырдың құрметіне аталған кішігірім тау

	44. 
	Қарағайлы бұлақ (Баянауыл ауданы, Мұрынтал ауылының маңы)
	Көрікті жер, аулиелі жердің маңында орналасқан қарағайлы орманның арасындағы бұлақ

	45. 
	«Құлан Әулие» үңгірі
(Баянауыл ауданы, Қызылтау)
	Қызылтауда орналасқан табиғи үңгір 



